
Lekunberriko hiltegia ezbaian. • Alkateari kritika gogorrak. 

Belen Alvarez. • Koritu koritari bizitzen dakien emakumea. 

Gure aukerak. • lrerie Laffitteren azken margoak lruñeko Planetarioan. 

Ez da oraingoa 

Hegoaldeko lau 

elizbarrutiak Euskal eliz 

probintzia bakarrean 

batzeko eskaera. 

Erromak Gasteiz, Bilbo, 

Donostia eta lruñeko 

apezpikuek berriki egindako eskaera, inplizituki bada ere, onartu izanak zalaparta sortu du 

lNafarroako politiko batzuengan. Elizak, berriz, urte askotako harremana normalizatzeko 

lehenengo pausoa dela dio. 



» Arruizko 
Txikitoren • 
omenaldia, 
igandean 

J U A N K R U Z AZPIROZ, ARRUIZKO 

Txikito ezizenaz ezagunagoa 
zena omenduko dute Lekun-
berrin igande honetan. Herri-
ko f e s t e n e g i t a r a u a r e n ba-
r ruan izugarrizko kirol festa 
izango da Benemeritaren egu-
nean (jakina da zein den Le-
kunberriko ezizena), horrela, 
aizkolari eta laisterkari handia 
izandakoa omentzeko. 

Aizkolari eta korrikalarien 
artean burutu beharreko pro-
ba konbinatua izango da egu-
neko garrantzitsuena. Bi mai-
latan arituko dira kirolariak. 
Lehenengo m a i l a n , h a u e k 
izango dirabikoteak: Mindegia 
aizkoran eta Aingeru Mindegia 
korrikan, Larretxea eta Pello 
Gar in , Olasagas t i e ta J u a n 
Mari Garin eta Nazabal eta Pa-
ko A i e s t a r a n . Aizkolar iek , 
txanda bakoitzean kanaerdiko 
ba t moztu beharko dute, eta 
lasterkariek berriz, 800 metro-
ko ibilbidea lau aldiz egin be-
harko dute. 

Bigarren mailan, berriz, on-
dorengo bikoteek hartuko du-
te parte: Lopez aizkoran eta 
Agustin Argiñarena lasterke-
tan, Barberena eta J . J . Okiñe-
na, Arria II eta Ander Arraztio 
eta Senosian Iruntxiberri eta 
Markos Zabalorekin. 

Harrijasotzailerik ere ez da 
faltako igandean. Bertan izan-
go dira Ostolatza, Atxaga, Agi-
rre, Urdanpilleta, Perurena ai-
ta-semeak eta Mieltxo Sarale-
gi. Guzti hau eguerdian izango 
da, Lekunberriko eskoletan. 

Bestalde, festa ekitaldirik 
ez da fa l tako egun h a u e t a n 
Lekunberrin. Betiko dantzaldi 
eta ekitaldiez gain, aurtengo-
an bada berrikuntzarik festen 
e g i t a r a u a n . Aipa tzea -
koa da , e s a t e r a k o , gau r , 
20:30etan Aralar Udal Musika 
eskolakoek eskeiniko du ten 
rock k o n t z e r t a e t a b i h a r , 
14:00etan, 25. urtemuga dela 
eta b u r u t u k o den kalderete 
lehiaketa berezia. 

L e k u n b e r r i . lka-mikak sortu 
i ditu hiltegiaren salmentak 
| lnguruko herrietako alkateek gogor kritikatu dute erabakia 

Lekunberrin bada 
ganadu hiltegi bat. 

Baina, abendu aldera, 
ateak betirako itxiko 

ditu. Arrazoia: 
Lekunberriko Udalak 
saldu egin ditu bai 
hiltegia eta baita 
inguruko lur saila 
ere, 18.500.000 
pezetaren truke 
(740.000 libera). 

ARALARKO S A N M I G E L E R A K O 

bidean kokaturik dagoen 
hiltegihau 1984. urtean zabaldu 
zu ten , be r t ako abel tzainei eta 
ha rak ine i behar rezko zerbitzu 
ba t eska in tzeko a s m o t a n . Lur 
sailak 1.400 metro koadro ditu. 
Horietatik 1.000 Lekunberrikoak 
dira, eta beste 400ak Larraungo-
ak . Iaz, e s a t e r a k o , 212 beh i 
buru, 276 ardi eta 165 txerri hil 
zituzten bertan. 

Salmentaren berri izandakoan, 
zonaldeko zenbait alkate, abel-
tzain eta harakinek beren ezados-
tasuna agertu zuten. Jesus Gon-
zalez Beteluko alkateak dioenez: 
«Lekunberriko alkateak garrantzi 
gehiago e m a n die espekulaz io 
interesei zonaldeko bizilagunei 
eskaini tako zerbitzuari baino». 
Izan ere, kritika gogorrak jaurtiki 
dituzte Jose Mari Aierdiren aur-
ka. Aierdi, Cederna-Garalur eta 
Plazaola Partzuergoko burua da 
eta bi e rakunde horiek bertako 
garapena bultzatzeko asmoa iza-
nik, ez dute uste hiltegiaren sal-

menta bat datorrenik asmo horie-
kin. Gainera, gogorarazten dute-
nez, C e d e r n a k d i r u l a g u n t z a 
eska in i zuen Baz t anen hil tegi 
berri bat egiteko, eta ez dute uste 
koherenteak direnik bi hiltegien 
aur rean ha r tu tako j a r r e ra des-
berdinak. 

Hiltegia Larraungoa ere bazela 
eta inguruko'bailaretako bezero-
ak ere bazirela kontuan izanik, 
inori k a s u -egin gabe s a l m e n t a 
aurrera ateratzea bidezkoa ez iza-
teaz gain, atzerapauso bat dela-
koan daude: hiltegia autofinan-
t z i a tu eg i ten zen , e ta o r a i n , 
ixtearekin, bertako abereak Tolo-
sara edo Iruñera eraman beharko 
dituzte, eta hori hilketaren gares-
titzean eta haragiaren kalitatean 
nabarmenduko omen da. 

Aierdik, Udal osoaren izenean, 
horrela erantzun die kritikei: «Hil-

tegia egin zenean, au r rekon tua 
15,000.000 pezetakoa (600.000 
libera) zen. Horietarik sei Nafa-
rroako Gobernuak jarri zituen, bi 
Larraungo zenbait kontzejuk (bik 
u k o egin ba i t z io ten ) e ta zazpi 
orduan Lekunberriko Kontzejua 
zenak, eta hiltegiaren funtziona-
menduaren gastu guztiak Lekun-
b e r r i k o r d a i n d u d i t u be t i , 
1996ean egindako zabaltze lanak 
kasu.» 

Lekunberriko Udalak ez du hil-
tegi honekin aurrera jarraitzeko 
asmorik, beraz, denentzako den 
z e r b i t z u b a t b e r a k b a k a r r i k 
ordaintzen duela uste baitu. Hori 
bai, zonalde guztirako hiltegi bat, 
denen artean finantzatuko dena 
eta gutxienezko baldintza batzuk 
be teko d i t u e n a egiteko a s m o a 
agertzen bada, Lekunberrik bere 
laguntza eskainiko luke. 

Dena den, Aierdiren esanetan, 
«auzi h a u ez da gaur goizekoa. 
1 9 9 2 a n , E u r o p a k o l eged iak 
horrela aginduta, zenbait berri-
kuntza egin behar zirela eta milioi 
askotako inberts ioa egin behar 
zen, eta guk ez genuen horretara-
ko ahalbide ekonomikorik, ezta 
hori amortizatzeko hilketa kopu-
rur ik ere. Orduan ere, Lar raun 
kexatu egin zen, eta guk erabilpe-
na, eta honen ondorioz sorturiko 
g a s t u a k , be re e s k u e t a n uz t ea 
proposatu genien, baina ez zuten 
proposamena onartu». 

Bestalde, a r ra roa egiten zaio 
Lekunberriko alkateari polemika 
hau orain sortzea eta ez salmen-
t a r e n b a l d i n t z a k N a f a r r o a k o 
Aldizkari Ofizialean agertu zire-
nean. 

Urko Aristi 

Abendu 
aldera itxiko 
ditu ateak 

Lekunberriko 
ganadu 

hiltegiak, 
betirako. • 

J A G O B A 

M A N T E R O L A 

bi hormetara 

JOSETXO AZKONA 

Bideoaren bidean 
. zin jakin bideoaren ideia izan zutenean, une 

r * batez burutik pasa ote zitzaien noizbait epai-
® ' turik eta gartzelaratzeko bidean izan zitez-
keela harengatik. Denborak bere bidea egin du ordu-
tik hona, eta bideoaren zabalkundeak ekar ziezaieke-
en ondorio posibleetako bat, giltzapeturik egoteare-
na, egiaztatzetik hurbil ikusten da orain. 

Ez nuen bideoa ikusi: debeku bat erori zitzaion be-
rehala. Irakurri bai, egin riuen ordea, eta baita haren 
bitartez zabaldu nahi zuten mezua ezagutu ere: ETAk 
baduela gure altxor preziatua gorde duen kutxaren 
giltza, eta horregatik, merezi zuela giltza haren berri 
ematea, guztiok ezagutu genezan, bideo telebisiboa-
ren bidez. 

Gartzelaz zigortu nahi dituzte Madrilen, dagoene-
ko zigortuta daudenean, hemen bertan gainera. Izan 
ere, hauteskunde kanpaina batean bere burua aur-

kezten duen partidu batek —edozein delarik ere— 
ongi daki, jakin beharkol, jaso dezakeen zigorrik go-
gorrena, hau da, aurreko bozketan baino botuemale 
gutxiagorik biltzea, horixe bera dela jaso behar duen 
zigorra, eta zigor hori, hain zuzen, jaso zuen HBk hau-
teskunde gau berean, jarraitzailetan igo beharrean, 
aldekoen botuak murriztu zirelako puska on batean. 

Niretzat, hori da -eta ez besterik- bideoaren kariaz 
HBko buruzagiek jasan behar zuketen zigor bakarra, 
beste arrazoiez aparte, irudiek eta bideoaren eduki-
nak botoemale multzo baten atxikimendurik eza eka-
rri zielako, nonbait. Horra, bada, zio honengatik har-
tzekotan, beharko!, hartu behar zuten zigor bakarra. 
Baina gertaera gordin anitz gertatu dira azken aldi ho-
netan, hemen eta han, —ari dira oraindik ere gerta-
tzen—: Ermuko hilketa eta bere ondorioz izandako 
erantzun sozial eta mediatikoa, HBko zein ETAko mi-

litanteen ñeriotz/hilketak, atentatu eta kaleko txikizio 
ankerrak, presoen dispertsio krudel eta sendikoen 
etsipena, Ortegaren zulo beldurgarria, polizien egur-
penak... Honekguztiak, baldintzatzen du nabarmen, 
bai noski!, judizio honekin zerikusia duen oro, bertatik 
aterako den epaia barne. 

Inor ez dabil benetan pozik Euskalerrian. Ezta ni 
ere. Dirudienez, nahaspila eta petralkeria omen dira 
motore nagusi gutartean. Eta Mahai Nazionaleko kide-
en espetxeratzeak min gehiago ekarriko lioke, berez 
dexente izorratuta dugun herri honi. Minduta, baina 
harro dabiltza PPko eta PSOEko buruzagi eta bereta-
rrak. Minduta eta lur jota, aitzitik, gainerakoak. Batez 
ere, abertzaleak: kolore guzietakook, aberriarengana-
ko deiak esanen zuen bezala. Oroitzen?... lepoan har-
tu etasegi aurrera... Eta leporik gabe bagenbiltza, ino-
ri ezin helduz, eta aurrean ezdeusa balego? 

• Leitza 

Asketa abesbatza Poloniara 
Herriko Asketa abesbatza Poloniara doa heldu den asteartean kantatzera. Abesbatza hilaren 26an itzuliko 

da Leitzara. Hogeita hemeretzi lagunek osatzen dute abesbatza, hogeita bi ahots txurik eta hamabi lodik. 

Zielona Gora, Wroctaw, VValbrzych eta Krakow hirietan ariko dira kantari. Bidaia egiteko hainbeste komeria-

tan ibili eta gero, arrakasta izanen dutelakoan daude. 

I i ^ G l ^ l ^ ^ l 

Aste 
lnternazionalista 
ospatzen ari da 

egunotan 

LIZARRAKO GAZTE ASANBLADAK 

ETA 500 Urte ba t zo rdeak 
antolatuta Aste Internazio-
nalista ospatzen ari da egu-
notan Lizarran herritarren 
a r t e a n bes te he r r i a ldeen 
egoeraren berr i emateko 
xedearekin. Antolatzaileek 
esan dutenez, «Hirugarren 
M u n d u k o h e r r i a l d e e t a n 
bizi d u t e n egoera larr iaz 
j ab e t zea da gure asmoa , 
hango gatazken oihartzuna 
gureraino heltzea eta ber-
ta t ik ha ien aldeko zeozer 
egitea». 

Ekitaldiak joan den aste-
a z k e n e a n h a s i z i ren e ta 
b i h a r a m a i t u k o d i ra 
Foruen Enparantzan egin-
go den hainbat ekintzare-
k in . Goizeko l l e t a t i k 
a u r r e r a azoka berezi ba t 
jarriko da martxan arestian 
aipatutako plazan. Bertan 
beste herrialdeetatik zuze-
nean eta inolako bitarteko-

rik gabe ailegatzen diren 
h a i n b a t ekoizkin j a r r iko 
d i ra sa lga i . Azoka h o n e t a n 500 Urte 
batzordea, Askapena, Amnesty Interna-
tional, Mugarik Gabe eta Sodepaz elkarte-
ek saltoki ezberdinak jartzea iragarrita 
dago. Halaber, biharko eguna herrialde 
ezbe rd ine t ako egoera j a s o t z e n d u t e n 
argazki, diapositiba eta bideo erakusketa 
batekin osatuko da. 

Aste Internazionalista joan den astean 
hasi zen Zanbia, Guatemala, Ekuador eta 
E1 Salvadorren lan egindako brigadistek 
eskainiko mahai- inguruarekin. Ekital-
diek j a r r a i t u z u t e n S a b i n o C u a d r a k 
emandako hitzaldiarekin. Cuadrak Hego 
A m e r i k a n egun d a u d e n m u g i m e n d u 
iraultzaileen berri eman zuen, Ernesto 
Che Guevararen inguruan aipamen bere-
zia eginez, hura hil zela 30 urte betetzen 
diren honetan. 

Gaur, berriz, Guatemala eta Ekuador 

izenburupean bi herrialde hauen egoera-
ren berr i emango du Egiarte Garinek. 
Hitzaldia diapositiba emanaldiaz lagun-
duko du. —e» Kristina Berasain 

Sakana 

'Emakumea eta 

enplegua' erakusketa 

zabaldu da 

' E M A K U M E A ETA E N P L E G U A S A K A Ñ A N ' 

erakusketaren aurkezpen ekitaldia egin 
zen iragan asteartean. Pilar Vicente Lan-
bide Orientaziorako teknikariak eta Susa-
na Mendinueta garapen agenteak banan 

b a n a n aza ldu z i tuz ten e r a k u s k e t a k o 
p a n e l a k . E r a k u s k e t a Aton-Mosa ique 
E u r o p a k o B a t a s u n e k o p r o i e k t u a r e n 
barrukoa da eta 100.000 pezetako aurre-
kontua izan du (4.000 libera inguru). 

Eskualdeko enpresen izaera industria-
la nabarmendu dute proiektuaren ardu-
radunek. Haiek esandakoaren arabera, 
Sakanako langileen %59k industrian lan 
egiten dute eta lan egiten duten %76 gizo-
nezkoak dira. Era berean, ka tean bost 
langile baino gehiago dituzten Sakanako 
90 enpreseta t ik bederatzik bester ik ez 
dituzte emakume eta gizonak kontrata-
tzen. 

Etorkizunerako bultzatu beharko lira-
tekeen ad ib ideak ere m a h a i g a i n e r a t u 
dituzte erakusketan, eta autoenpleguaren 
aukera ere landu bejiar dela nabarmendu 
dute. — ^ A m a i a Amilibia 

herri aldizkariak 
T-durne Hlizondo 

Hirigintza plari polemikoa 
Lekunberri eta Larraungo Mailope aldizka-
riak, Lekunberriko plangintza urbanistikoa-
ren berri ematen du kalean den 50. zenba-
kian. Lekunberriko Herri Taldeak, hain 
zuzen, alkatetza duen Lekunberriko Talde-
ak proposatutako plangintza urbanistikoa 
salatu du. Lekunberriko bigarren industri-
gunea da gatazkaren gakoa. Mailope-k bi 
alderdiei eskaini die beren iritzia plazara-
tzeko aukera. Herri Taldearen ustez, «alda-
keta handiak eta kaltegarriak etorriko dira 
Aierdiren taldeak Udalean bultzatzen duen 
urbanizazio politikaren ondorioz. Albisual-
deko poligono industriala ehuneko 80an 

hutsik dagoen bitartean, beste poligono 
baten eraikuntza kritikatzen dugu, Lekun-
berriko nekazaritza baldintzatuko duelako 
neurri batean. Alferrikako lanak eta diruak 
dira. Hirigintza Planak ez du ez bururik ez 
oinik». 

Lekunberriko Taldeak kontrako iritzia 
du: «Industrialdea txikia gelditu da. 
Enpresa gehiago etortzea nahi badugu, 
nahita nahiezkoa da bigarren fasea 
martxan jartzea. Egun, Gipuzkoa aldetik, 
bereziki, lur industriala eskatzen da, eta 
Lekunberri oso leku egokia da horretarako. 
Poligonoak zaborren arazoa konpondu du, 

gainerakoan, lehen bezalaxe segituko 
genuke, hor ziren enpresen porkeriak 
errekatxora botatzen. Orain, zaborrak 
tratatu egiten dira, eta hortik Larraun 
ibaira isuritzen dira». 

Herria astekariak, bestalde, Eusko 
Ikaskuntzak eta Euskaltzaindiak Anton 
Abbadiari egindako omenaldia ekarri du 
gogora urriaren 2ko zenbakian. «Antoine 
d'Abbadie euskalzale handia, motaz 
xuberotarra, Irlandan sortua, mundu 
guzian ainitz kurritu zena eta Hendaian 
kokatu, horko itsas-bazter xoragarrian 
eraikirik gaitzeko jauregi ederra». 

Miren 
Mirenek 6 urte ditu eta Mendi-

orrin bizi da. Txikitatik asko 

ustatu izan zaio dantza egi-

ea. Bi urte egin aurretik, jada 

musika entzuten zuen bakoi-

zean dantza egiten zuen: 

besoak altxatu, eta salto txiki-

xoak egiten zituen. Haren 

gurasoei sekulako grazia egi-

en zien. Senideak edo eta 

agunak bisitan etortzen ziren 

bakoitzean, musika jartzen 

zuten, eta Mirentxu saltoka 

hasten zen bisitarien gozame-

nerako. Hiru urte zituela, Miren 

bere atarian bizi ziren gainon-

zeko haurrekin koreografia 

txikiak egiten hasi zen Txirri, 

Mirri eta Txiribitonen kantekin. 

Horrek sekulako grazia egiten 

zien Mirenen gurasoei, eta bisi-

tak zeudenean, Mirenek koreo-

grafiak dantzatzen zituen. 

Lau urte zituela, Mireni eta 

bere lagunei Txirri, Mirri eta 

Txiribitonen kantak agortu 

zitzaizkien, eta Spice Girlsen 

abestiekin hasi ziren haien 

koreografiak egiten. Horrek 

sekulako grazia egin zien Mire-

nen gurasoei, eta alabari Spice 

Girlsen konpaktua erosi zioten. 

Bisitariek Spice Mirenen kore-

ografiak gozatzen zituzten. 

Bost urte zituela, Mireni iruditu 

zitzaion Spice Girlsek bere ize-

na esaten zutela kanta batean: 

«Miren guana Miren, naau». 

Horrek sekulako grazia egiten 

zien Mirenen gurasoei. Etxean 

bisita zegoenean, Mirenek 

«Miren guana Miren» abestu 

eta dantza egiten zuen. 

Sei urte bete eta berehala, 

Mireni iruditu zitzaion Spice 

Girlsen diskoan esaten zutela 

«hil ezazu aita naaau». Udako 

egun bero batean Mirenen aita 

bazkalostean lokartuta geratu 

zen. Miren Spice Girlsen CDa 

entzuten ari zen, «hil ezazu 

aita» zioen kanta. CDa musika 

aparailutik atera zuen, eta 

horrekin aitari lepoa moztu 

zion. Horrek ez zion Mirenen 

amari inolako graziarik egin. 

Lur jota dago, eta ez du etxean 

bisitaririk hartzen. • 

Zapel bakarra • 
lau buru estaltz 

Euskal elizbarrutiak batzeko lruñeko artzapezpikuak 

Erroman egindako eskaerak eztabaida sortu du berriro ere 

Fernando Sebastian Iruñeko artzapezpikuak Erromara Aita Santuari ad limina bisita egitera 

eginiko bidaiak eta lau elizbarrutiak eliz probintzia bakarrean sartzeko eskaerak berriro 

ere eztabaida sortu du Nafarroan. UPN alderdiak gogor kritikatu du artzapezpikuaren 

eskaera. Bien bitartean, Elizak nahi duen eran antolatzeko askatasuna aldarrikatu du. 

JOAN DEN IRAILAREN 2 2 A N FERNANDO SEBAS-

TIAN artzapezpikuak Erroman Hegoaldeko 
elizbarrutietako gotzainek lau herrialdeak Iru-
ñeko eliz probintzian batetzeko 1996ko irailean 
egindako eskaerak jasotako erantzunak hau-
tsak har ro tu ditu. Lau apezpikuek s ina tu t a 
kalera tutako oharraren arabera, aurrenekoz 
Vatikanoak onartu du Gasteiz, Bilbo, Donostia 
eta Iruñeko elizbarrutiak elkarlanean aritzea 
«baliagarria» izan daitekeela eta orain arte egiten 
duten bezala aldian-aldian biltzen jarraitzeko 
lan horren ildo nagusiak ezartzeko. Elkarlanean 
aritzeari baiezkoa eman dion arren, Dikastilloe-
kin edo Apezpikuen Kongregazioekin — apezpiku 
eta elizbarrutien arteko harremanaz arduratzen 
da— izandako bileretan, berriro ere, «zain» ego-
teko eskaten die «batzearen atzean arrazoi pas-
torala bakarrik dagoelako ideia guztiengan ondu 
dadin». 

«Erromak ez du 

boterearekin talka 

egin nahi, eta 

hemengo presio 

politikoetara 

makurtzen da 

beste sektoreen 

eskaerak aintzat 

hartu gabe» 

Egungo antolaketa 
Espa in ian Eliza apezpiku ba t en ag indupean 
dagoen e l i z b a r r u t i e t a n a n t o l a t z e n da, e ta , 
horiek, era berean, artzapezpiku batek zuzentzen 
duen eliz probintzia batean biltzen dira. Eliz pro-
bintzien eginkizuna elizbarrutien eta apezpikuen 
arteko lana bultzatzea eta sus ta tzea da. Egun 
dagoen banaketa Francoren garaian egin zien. 
I r u ñ e k o eliz p r o b i n t z i a 1 9 5 6 a n s o r t u zen . 
Barruan hartzen ditu Iruñea eta Tuterako elizba-
r r u t i a k , Donos t ia , J a c a e ta Logroño. Aldiz, 
Donostiako eta Gasteizko elizbarrutiak Burgos-
k o a n d a u d e 1950az geroz t ik , P a l e n c i a e ta 
Osma—Soriakoarekin ba te ra . Elizak, ona r tu 
onartzen du egungo egoera a ldatu behar dela 
baina ez da dagoen egitura aldatzera ausartzen 
presio politikoak direla medio. 

Nolanahi ere, oraintsu sortu den polemikak 
j o a n deneko m a r t x o a r e n 2 1 e a n du h a s i e r a . 

Orduan Euskal Herriko 507 apaizek Hegoaldeko 
lau elizbarrutiak —Gasteiz, Bilbo, Donostia eta 
Iruñea— eliz probintzia bakarrean sartzeko eska-
tu zuten. Talde horretan zeuden Jesus Lezaun, 
egun jubilatua eta hogeita hamabost urtez Nafa-
rroako Teologia Ikasketetarako Goi Ikaste-
txeko errektorea, eta Pedro Eseolaza, eus-
k a r a z k o p a s t o r a l a r e n k o o r d i n a t z a i l e a f | | 
herrialdean. «Eskaera aspaldikoa da. Aurre-

^ ^ li % 

I ruñeko artzapezpikua eta Tuterako apezpikua 

«Gure arteko elkarlana gizartean gertatzen den 
zerbait da eta hori antolatu behar da» 

FERNANDO SEBASTIAN IRUÑEKO 

ARTZApezpikua joan den irai-
laren 22an Vatikanoan bildu zen 
Gantin kardenalarekin Iruñeko 
eliz probintzia b i rmoldatzeko es-

kaera luzatzeko. Helburua, duela 
hogei ur te baino gehiago Hegoal-

deko lau herrialdeek d u t e n har re-

m a n a of iz ia l iza tzea e t a g u z t i a k 

Iruñari atxikitzea. 
• Euskal Elizbarrutiaren ingu-

ruan sortu berri den eztabai-
daren aurrean Elizari berari 
erabakitzen uz teko eskatu 
duzu. Zuk eskatutakoa ez da 
berria, zergatik hainbeste za-
laparta? 

Apezpikuek ez dugu deus be-
rririk esan, joan den urtean Bil-
bo, Donos t i a , Gas te iz e ta n ik 
egindako eskaerari Vatikakoak 
emandako erantzuna jakinarazi 
besterik ez dugu egin. Gauza be-
r r i b a k a r r a da V a t i k a n o a r e n 
erantzuna. Eliza ez da arrazoi po-
litiko, ekonomiko edo kulturalen-
gatik mugitzen eta mugitu behar 
du eginkizun erlijiosoa behar den 
bezala emateko eta elizak eraba-
teko a s k a t a s u n a e ska t zen du 
nahi duen bezala antolatzeko bo-
tere politikoen eskusartzerik ga-
be. Onar tu dira eliz probintzia 
birmoldatzeko eman ditugun ar-

gumentuak, eta Iruñeko eta EAE-
ko apezpikuen kolaborazioaren 
arrazoiak. Horrek badu garran-
tzia. Espreski Vatikanotik onar-
tua eta baimendua ez zegoen ko-
laborazioa egitea ez zen erosoa. 
Oso inportantea da lehenengoz 
Santa Sedeak ofizialki gure arte-
ko lanaren legimitatea eta justifi-
kazioa onar tzea . Ez da inoren 
aurkako konspirazioa baizik eta 
gure. ar tean dagoen kolaborazio 
pastoralagatikjustifikatua dago-
en zerbait da. Hori argi eta garbi 
egitea ongi dago, San ta Sedeak 
orain arte bezela lanean jarraitze-
ko esan digu eta lanean jarraitze-

ko bultzatzea ona da. Dena den, 
pazientzia izateko esan digu ba-
tzuk ez dutelako begi onez ikus-
ten eta denbora behar da apezpi-
kuak, erlijisoek eta laikoek argia-
go eta lasaiago ikus dezaten ez 
dugulako modu polemikoan egin 
nahi. 
• Eskaeraren berri jakin zene-

an k o n t r a k o e r r e a k z i o a k 
egon ziren. Santiago Cervera 
Nafarroako Gobernuko boze-
maleak Vatikanoaren eraba-
kia kritikatu du. Gobernuare-
kin b i l tzeko asmorik badu-
zu? 
Bai. Prest nago guztiekin hitz 

egiteko. Orain arte ezin 
izan du t inorekin bi ldu 
ba ina denbora badugu . 
Hitz egiteko a u k e r a r e n 
zain nago, l asa i tasunez 
hi tz egitea i n p o r t a n t e a 
delako. 
• Erromak e s k a t z e n 

d u e n i t x o i n a l d i a k 
zenbat iraun dezake? 
Egia esan ez dakit. Gal-

dera bera egin nion nik 
Gant in ka rdena l a r i e ta 
hurrengo batean buelta-
tzen ginenean hitz eginen 
genue la e s a n z igun. E r r o m a n 
gauzak ez doaz beinere azkar. Ha-
mar urte daramatzagu gaiarekin 
eta ez dut arazoa azkar tu nahi . 
Gaiaz l a sa i t a sunez mintzatzea 
garrantzitsua da eta hartuko du-
gu behar den denbora. 
• Denborak eztabaida moldatu-

ko duelakoan zaude? 

Nik ^espero dut. Denak 
denW hzerikusia du, gaiak 
behar Uomentuan aurkez-
tenasarekin, eta, era bere-
an, e< Jiren arrazoiak onar-
tzeafl iliz probintziak nola 
funtzi sn duen ikusirik ez 
dut "I" zergatik hainbeste 
iskari leste gauza batzuren 

tik saioak egon baziren ere, honen haria 1966tik 
dator. Orduan 1.500 apaizek eskatu genuen lau 
elizbarrutiak Iruñeko eliz probintzian sartzea». 

Dena den, soka martxoko eskae'rak ekarri du. 
Gogoratu dutenez Sebastian artzapezpikua asko 

h a s e r r e t u zen apa izek 
. aurkeztutako ekimenaga-

1 tik. «Jadanik artzapezpi-
2 kuak egina zuen eskaera. 
jpl Lau eliz barrut iak onar-
Pp' tzen zituen baina Logro-

artean, hogei urte baino 
gehiago da ramagu lako 
elkarlanean. Itun Berria 
e u s k a r a r a i t z u l i b e h a r 
b a d a edo 4 . 0 0 0 h a u r 
badaude ikastoletan eus-
ka raz ma te r i a l a b e h a r 
dutenak nola ez dugu ba 
k o l a b o r a t u k o . Hori ez 
dut nik bultzatzen, bai-
zik eta gizartean gerta-
tzen da eta nik nire lana 
antolatu behar dut. Eus-
karaz irakatsi behar diet 
dotrina eta horretarako 

antzeko ezaugar r i ak d i tuz ten 
bes teek in lan egin beha r du t . 
Eliza saiatzen da herriak berez 
egiten duen egiturara egokitzen. 
Gure eliza b i rkoka tu beharko 
genuke. Gaur dugun egoera egi-
tura tu gabe eta berez sortu da, 
egi tura tu gabe eta horri eran-
tzun behar diogu. 

ñokoa ere sartuz. Ez genekien hori egin zuenik 
eta bere lana oztopatu genuelako haserretu zen». 
Aldiz, oraintsu Erromak eman duen erantzuna 
jarraitzen duen politikarekin bat datorrela diote 
bi apaizok. «Erromak ez du boterearekin talka 
egin nahi , e ta hemengo presio pol i t ikoetara 
makurtzen da errealitateari kasu egin gabe eta 
beste sektoreen eskaerak aintzat ha r tu gabe». 
Dena den, Vatikanoak emandako erantzuna bai-
korra iruditu zaie. «Arazo komunak ditugula eta 
orain arte bezala lanean jarraitzeko esaten digu. 
Beraz, badago errealitate horren onarpen publi-
koa». 

Nabarristen eta Madrilgo Gobernuaren pre-
sioen aurrean Sebastianen «alternatiba» lau eliz-
barrutiekin batera Calahorrako elizbarrutia sar-
tzea izan da . «Gobe rnua b e l d u r da l a u 
elizbarrutiak bilduz gero izaera politikoa duten 
eginkizunak bultzatuko direla eta batasun poli-
tikoa lortuko dela, baina egun honek ez dugu 
us te horre tan eraginik izanen duenik. Baina, 
bene tan b a t a s u n a ha r en ikuspegi polit ikoak 
oztopatzen du» diote. Era berean, Santiago Cer-
vera Nafarroako Gobernuko bozeramaleak pro-
posamena aurkezterakoan eliztarreñ iritzia ez 
dela hartu esatea «doaneko hitzak» direla diote. 
«Aurka altxatu den alderdi bakarra PP-UPN izan 
da, Nafarroa EAEn sartuko den mamua ikusten 
du. CDN eta bes teak, berriz, ez dira sa r tzen 
gaian. Apezpikuen Kontseiluan beti aho batez 
alde egon dira. Beraz, utzi dezatela Eliza lan egi-
ten». 

Dena den, izaera politikoa ezin dela baztertu 
diote. «Badaude arrazoi pol i t ikoak ba ina ez 
beraiek esaten dituztenak. Hemen herri baten 
aldeko politika dago, euskara eta bere kultura-
ren suspertzearen aldeko ahalegina. Gure harre-
mana normala da eta hori ofizializatzea eskatzen 
dugu ezkutuka ibili beharrean». 

lrene Arrizurieta 

Jesus 
Lezaun eta 

Pedro 
Eseolaza 
apezak 

solasean. • 

Luis 
A Z A N Z A 

Josu Osta: 

«Politikoen 

erantzuna 

gehiegizkoa izan 

da eta politikoki 

erabiltzen da. 

Eliza gizartearen 

atzetik dabil, baina 

ikusi du beharra 

eta eman du 

pauso bat 

aurrera» 

Jostl Ostli 
«Betiko praktikak 
esaten digu lotura 

batdagoela» 

Josu Osta Berrioza-
rren bizi da eta Na-
farroako Oinarrizko 
Kristau Elkarteko 
kidea da. Hogeita-
bost urte daramatza 
lanean elkarteak eta 
elizaren barruan ba-
dute iritzia eta gizar-
teko arlo askotan 
egiten dute lan. Eli-
zako partaide iza-
nik, Hegoaldeko 
beste herrialdeekin 
duten harremana 
naturaltzat hartzen 
du eta Elizari ausar-
ta izateko eskatzen 
dio. 

Nafarroako errea-
litatea «desberdina» 
dela onartzen duen 
arren, Araba, Biz-
kaia eta Gipuzkoako 
elizbarrutiekin du-
ten harremana «oso 
gertua» da. 

Aspaldiko eskae-
rak berriro sortu 
duen zalapartak au-
rrera pausoak ema-
teko balioko duela-

koan dago. 
«Erantzuna 
gehiegizkoa 

| izan da eta 
politikoki 
erabiltzen 
da. Eliza 
beti gizarte-
aren atzetik 
dabil. Orain 
ikusi du be-
harra eta 
eman dti 

.*......... pauso bat 

aurrera». 
Ostaren irudikoz, 
onartzen da «Euskal 
Herri mailan gaude-
la eta beste anai-
arrebekin harrema-
nak, beharrak eta 
antzeko arazoak di-
tugula eta horrega-
tik komenigarria da 
elkarrekin lanean 
aritzea». 

Erabakiak eragin 
politikoak dituela 
onartzen duen 
arren, errealitateak 
horrela eskatzen 
duelako hartu behar 
da erabakia. 

«Politikoki eraba-
kitzen dugu iritzia 
eta hori saiatuUe-
har dugu bazter-
tzen. Aztertu behar 
da eliza mailan la-

gungarria izan dai-
tekeen ala ez. Arazo 
asko ditugu mate-
rialarekin bai parro-
kia mailan eta bai 
eskolan ere ez dau-
delako euskara tuak 
eta beti Vascongade-
tara eskatu behar 
dugu. Gainera, kul-
turalki Euskal He-
rria gara. Oinarriak 
hortik datoz». 

Erromak aspaldi-
ko eskaerari baiez-
koa eman badio ere, 
Elizaren jarrera kri-
t ikatu du, gizartea-
ren atzetik doalako 
beti. «Elizak beti, ba-
daezpada, itxoin egi-
ten du». Era berean, 
elizbarrutiak eliz 
probintzia bakarre-
an batzeak euskal 
gizarteak pairatzen 
duen gatazka kon-
pontzeko baliagarria 
izan daitekeela iritzi 
dio. «Euskal Herrian 
badugu aurpegi as-
ko dituen arazo ba t 
Nafarroako elizak 
pauso h a u ematean 
lagungarria izan 
daiteke. 

Vascongadetako-
ak gure anai-arre-
bak dira. Amanko-
m u n e a n ezauga-
rriak izatea ez du 
esan nah i denontzat 
gauza bera izanen 
denik eta hori la-
gungarria izan dai-
teke Euska l Herriak 

\ duen arazoa lagun-
tzeko eta konpontze-
ko. Nahiz irizpide ez-
berdinak izan denok 
batera lan egiteko 
gai garela ikus ten 
badugu hori lagun-
garri izango da». 

Oinarrizko Kris-
t auen Elkarteko ki-
deak «ausardia» es-
katzen du. «Batuke-
ta ongi dago, b a d u 
arrazoirik eta aurre-
ra egin behar du 
nahiz eta arazoak 
sortu. Praktikatik 
ikasi behar dugu eta 
betiko prakt ikak 
esaten digu Vascon-
gadekin lotura izan 
dugula. Horrek esan 
nah i du na tura lk i 
sortzen den behar 
ba t dagoela». 

os t i ra la , 1 9 9 7 k o irailaren 26a os t i ra la , 1 9 9 7 k o irailaren 26a 

Joxemiel Bidador 

Glu, glu, 
ardozaleak gara gu! (2) 

Lore Jokoetan nahiz Euskal Jaietan antolaturiko sariketa 
ezberdinetan, zurruteroen kontrako idaz-gaia saritu zuten 

rutzadari bultzada emate-
ko, arras argigarria bada 
1923.eko Edariaren kaltezko 
gudea hartan jasotzen den ho-
nako ahapaldi hau: «Edariaren 
kontra guda gogorra, eten ba-
ko gudea erabilliko da Bizkai 
gustian, onetarako Junta de 
Cultura Vasca deritxon Bazku-
nak, edariaren kalteak argita-
ra atarako dituen idazki, idazti 
ta onetarikoak egiteko ardurea 
arturik». Eta halaxe izan zen 
hainbat eta hainbat kasutan, 
arazo moral-ekonomiko batek 
bere islada iltzarazi zuelako 
euskal letretan, bada, Lore Jo-
koetan nahiz Euskal Jaietan 
antolaturiko sariketa ezberdi-
netan, zurruteroen kontrako 
idaz-gaia saritu baitzuten, ho-
na hemen zenbait adibide era-
kusgarri. Debako sendagilea 
izan zen Martin Aranburuk 
Erari espirituzcoac gueyegui 
eratetic personai etafamiliai 
etortzen zaizten ondoren calte-
garrien gañean arguibidea 
izenburuko lanttoa ondu zuen 
1900. eko Azpeitiko euskal itz 
jostaldietarako, Donostiako 
moldiztegi probintzialean hu-
rrengo urtean agertu zena. Ho-
netan, eta alkohol mota guz-
tiak deitoratzen bazituen ere, 
gure gurea zeukan sagardoa-
ren ondasunak, beste edarie-
kin alderaturik behinik behin, 
goraki nabarmentzen zituen: 
«Nacio bacoitzac dauzcala 
bere ardo generoac, nola 
diran sagardoa gure eus-
kal-errian, cerveza Alema-
niyan, koumis Rusiyan, 
pulko Mejico aldean, eta 
onela beste erari modu as-
co nacio eta cembait pro-
vintzitan usariyo diranac 
(...) Sagardoac asco eraten 
danean sortzen duan urda-
lleco zabaltzea, da gauza 
chit bidezcoa, bada eraria 
irrinchitzen danean, sar-
tzen da urdallean zagui 
chiqui baten barruan sar-
tuco litzaquean becela, eta 
bat batera sartzen bada 
erari asco eta asco, zaguiya 

premitzen da, gueyegui zabal-
du azten da, eta guelditzen da 
esate bateraco puztuta balego 
bezala (...) Sagardoaren ordial-
diac ez du iñolaz ere eguiten 
uriracequiaren bitartez artzen 
danac beciñ calte aundiric, eta 
ez da ere utzitzen guizona, ga-
nadu baten antzera biurturic, 
baicic lendabizi muguitu azten 
du mingaña bear baño gueya-
go, ascotan sortzen dituala 
iñorc ez cequien moduco ver-
solariac, ceñac pishcaca eta 
poliqui gueroagoan mutu biur-
tzen diran eta gañera anca el-
barri, sagardoteritic echeraco 
bidea ongui neurtuaz joateco 
moduan». 

1914.ean Hondarribian os-
patu behar ziren euskal jaiak 
bertan behera geratu ziren Eu-
ropako gerrate haundia zela 
bide. Dena den, eta literatur 
lehiketarako lanak epez barne 
emanak bazeudelako edo, sa-
riak bai banatu zirela. Horri 
esker, jakin badakigu sariketa-
ren IX. sailean Damaso Intza-
koaren Ordikeria eta Bias Pra-
dere Arrutiren Edaleentzako 
gogoangarriak saritutakoak 
izan zirela. Oñatikoaren arabe-
ra «edari galgarriyetarako gri-
ña kendu nai bada, oituraz ba-
karrik eta noiznai ez edan, or-
du gaiztoan askok eta askok 
egiten duten bezala; premi ga-
be edo egarririk ez dala, beñere 
ez edan, eta, egarriz edan bear 

danean ere zalapartan edo 
edaldi batean ez edan,- urdai-
llerako kaltegarri da ta, pitxin-
ka edan edota txurrutaka, eta | 
onela edari askoz gutxigorekin 1 
eta obetoago egarriya kentzen 
da». Jean Etxepare Bidagorri 
sendagile baxenafarrak ere, al- I 
koholaz zuen juzku petrala 
azaleratu zigun 1920.eko Es- 1 
kualduna aldizkarian Jan-eda s 
nak artikuluxkan: «Ai, arno f 
hori! Zenbatek ez dute uste in-
dar-emaile dela arnoa: edana-
go eta azkarrago gizona! Bere-
ziki langilea, iduri zeiei, horrek 
daukala xutik. Etzanik ba ho-
rrek, lurrean ihauska, herres-
tan langile dohakabea! Edale-
ak, aitor-azue, arnoxortaba-
tek zainak pizten baditu, hil-
tzen dituela sobera edateak. 
Emagun, hots, hein batez in-
dar emaile dela arnoa. Handik 
goiti, janak eta oro gal-araziz, 
barnea errez, odola pozoinda-
tuz, estropuzko min bat hatze-
maiten badu edaleak, hura 
gaizkonduz, usiak hartuz, ber-
tzenaz errexki sendatu ahalko 
zena gangranatuz, hilerrieta-
rat deramake arnoak bere gi-
zona. Eta zalu! Gaude garbiki, 
ez ote duen ezpatak baino 
gehiago hilik arnoak berak». 
Beraz, miriku, apez edota poli-
tiko jendakien iritzia bere egi-
nez, herri kantak maleruski 
badiosku: «Ai ardua, ai ardua 
/ Gizonaren ingainua / 

Biga-bostetan galerazi 
deitak gaiko lua / Bai eta 
biharamunean lanialako 
gogua». Alabaina, etahe-
rri kantagintzaren 
aholkularitza gogotik 
onartuz, esandako gu/.tia 
esanda, oraindik ardozale 
amorratuok garenok, 
zeharo etsiturik izan 
arren, kantatu ere honela 
kanta dezakegu: «Arno 
onaren gozoa / Hortan 
dut neure gogoa / 
Mundu hunetan bizi 
naizeno / Zainetan odol 
dudano / Santa sekulan 
ez diot / Erranen arno 
onari adio». 

P a t z x f e u P e r u r e n a 

Demokraziajostailu 

OHARTU AL ZARETE 

Demokrazia izene-
ko señorita honi, 
azken beltzean, 
nork eusten dion 

zutik. Diktadore mozorrotu 
batek. Zein ote den? Begien bis-
tan dago: abokatua, epailea, 
jueza magistratua.fiskala, edo 
nahi duzun bezala deitu. Atze-
naldira nazkatzeko moduan 
ugaldu den aktore beltz horixe 
bihurtu zaigu demokraziari 
azken zentzua edo sententzia 
ematen dion diktadore moder-
no. Eta mundu biribil honetako 
gizaminak hainen berezko duen 
kontraesan honetatik ez da inor 
salbatzen. ETAtik hasi eta 
PPrainokoa baita, aspaldiko 
paradoxa zaharra. Begiak pare-
tari irastea aski:«Demokrazia 
Euskal Herriarentzat'. 

Ez ordea. Diktadoreak, ideo-
logia guzitako diktadoreak, 
behar ditu gure ama Demokra-
zia santak, bestela ez luke zen-
tzurik. Ikusi besterik ez zeinen 
eskura utziak dauzkan bere 
alabarik missenak: GAL ETA 
IRABAZI ARTEKO GUZIAN. 
Bai, Demokraziaren erretorika 
(euskaldunona barne, noski) 
zeinen antzu den konturatzen 
oraintxe hasiko da jendea: 
kasik gizarte osoa epaile (esan 
nahi: diktadore) baten senten-
tziaren zai geldituko zaigune-
an. 

Hasia dela ematen du dagoe-
neko diktadoreen galdurfesta, 
eta luze gabe aditu beharrak 
gara:«Demokrazia (euskal miti-
koa barne), Justizia izeneko 

fulana diktadorak bahitua dau-
kagu arraso'. A zer adarjotzea 
orduantxe, bere burua zinezko 
demokratatzat zeukan iraul-
tzaile zintzo harentzako. Harra-
pazka aberasten ari diren HBko 
abokatu sozialista horiek zer 
esanen ote diote orduan beren 
hamaika bezero (petxero) jato-
rri. Auskalo, baina ordurako, 
behar bada, ni ez nauzu honen 
fatxa izanen, eta norbaitek 
disekatuko al dit kaskozar hau. 

Pio Barojak edo Jon Mirande 
batek Demokrazia santuaz 
esandakoak datozkit burura', 

edo larehun urte lehenago far-
tsa zahar honen gainean Joa-
nes Uharte Donibanekoak 
esandakoak: «Epailearen 
epaiak ez duela froga ez argibi-
derik ematen klarki ageri da, 
beste goragoko epaitegi batean 
hura deusezten eta bestela 
epaitzen baitute. Eta are txa-
rrago, gerta badaiteke beheko 
epaileak goikoak baino endele-
gu hobea izatea, eta haren iri-
tzia arrazoiarekin baterago 
etortzea. Eta goiko epailearen 
epaia justiziaren froga ez izatea 
gauza nabarmanagoa da, zeren 
autu berberetatik, deus ere 
kendu gabe eta gehitu gabe, eta 
epaile berberengandik, egunero 
ikusten baitugu elkarren aur-
kako epaiak ateratzen direla». 

Aspadiko antzerki zahar 
hau, hagitz ongi gogoratu berria 
digu Eduardo Gil Berak ere: 
«ororen buruan, epaitzea, ger-
takarien sortzea da», eta bestela 
esan: «gertakaria, edozein ger-
takari, ezin da bere osoan inola 
ere jaso hitzetara, arrazoitara», 
justiziaren antzerkira, alegia. 
Izan ere hitza, arrazoia, juzkua, 
nolabaiteko eritzi baita beti, 
ekintzaren gaineko edo azpiko 
ustea; eta usteak euskaraz ben-
pe erdia ustel izaki beti. 

Bi lapur engainadore horien 
(hitza/ekintza) arteko ardaila 
duzu, batik bat, egungo gizarte-
ak bizi duen antzerki ergella. 
Alde batetik demokratak ez. 
dizu beti diktadore den ekintza-
rako eskubiderik ez kemenik, 
eta azken buruan, demokratak 
ezin burutu duen ekintza dikta-
dore horri, epaileak emanen dio 
itxura demokratikoa, Eta alde-
rantziz, demokrata izenekoak 
beregisa ekintza diktadorerik 
burutzen duen aldiro, epaiieak 
emanen dio berehala itxura 
demokratikoa. 

Horra zergatik ari zaizkigun 
epaitegiak paperez metatzen: 
bizitzari darion taigabeko dikta-
dura inozentea, demokrazi 
itxuraz xuritu behar parragarri 
honegatik. Bai ongi esana: «hitz 
bat emaiezu, eta libertituko 
dira». Horratx ba, demokrazia, 
eta segi jostetan. 

Motxorrozolo 

Hiru gizon bakarka 
1 I URTEAKIGARODIRABlTORIANORENLIBURUAKFOTOKOPIAGAILUAmaiZ 

' bisitatzen zuen garaietatik. Egun, bakarka, dozenaka eros-
ten da, eta ez naiz Mendatarraren liburuaz ari, euskara ikasteko me-
todoaz baizik. Madrilen, zenbait erakundeetan, zaletu dira nonbait. 
Hizkuntza zaharrak liluratu ote dituen ezin jakin. Gauzak horrela, 
inoiz, inor epaitzeko tenorean, ez dute itzultzaile nafarren beharrik 
izanen. Bizkitartean, baso-txoritxoa bakarka ari beharrean talde ba-
tean dabil, aurrekoan iragarri bezala, lehenbizikoan hasi da. 

r | J ^ ^ Kontu kontalaria eta antzerki taldeen sustatzailea 

«Haurrak helduak baino 
entzule zailagoak dira» 

Belen Alvarez kontu kontari ibiltzen da. Jakin badaki kontuaren 

bizkar bizitzea zaila dela, baina horretan saiatzen da egunero. 

Antzerkigintzan aritua, ipuiak irudikatu ez ezik, antzerki taldeak 

sustatzeko Truke elkartea sortu berri du lagun batekin. 

BA T - B A T E A N BOTATZEN DITU 

ideiak, datozkion moduan 
ipuinen bat kontatzen ari balitz 
bezala. Ipuin kontalari lana bere 
kabuz ikasia, entzule zailenak 
haurrak direla dio. 
• Ipuin kontalari izan baino 

l e h e n t x o r i t x o batek bide 
l u z e a eg in duzula a i t o r t u 
du... 
Duela hamabost urte inguru 

gorputz ad ie razpena ikas teko 
ikastaro bat egin nuen eta kon-
turatu nintzen oso interesgarria 
zela adirezpenaren mundua eta 
gehien interesatzen z'itzaidana 
hori zela. Horrela, gorputzarekin 
eta hitzarekin komunikazioa eta 
adierazpena lantzen has i nin-
tzen. Gero, Txingurritegi talde 
amateurrean sartzea proposatu 
zidaten eta haiekin egon nintzen 
lau ur te tan ikasi nuen zer zen 
antzerkia. Txingurritegitik Nafa-
rroako Antzerki Eskolara (NAE) 
joan nintzen, urte bat bakarrik 
egon nintzen. Gero Iruñeko Uda-
la rek in joko ta i le r rak egiteko 
auke ra izan n u e n eta gainera 
gus tu ra senti tzen nintzen arlo 
hori lantzen. Tarte horretan Ira-
kasletza ikasi nuen eta literatur 
erakusketa bat egiteko Fira Zer-
bitzu Kulturaletarako enpresak 
proposatu zidan animazioa egi-
tea. Txikitan entzun nituen ipuin 
asko baina espreski niri kontatu-
t a k o a k h e l d u a n in t ze l a izan 
ziren. Ikusi nuen ahozko adieraz-
penak eta hitzak badutela sakon-
tasuna , mami tsuak direla, eta 
nire kabuz gauzak lantzen hasi 
n intzen. Orain, kontu kontar i 
ibiltzeaz gain, Iturramako esko-
lan gorputz adierazpenerako kla-
seak ematen dizkiet haurrei. 
• Lanbide askotako emakumea 

zara, kontuak ez du bizitzeko 
ematen? 

Ez. Batzuei agian bai. Kontu 
kontalariaren munduan badaude 
aukerak . Gauza bakar batekin 
ezin daiteke bizi baina zure lan 
esparrua zabaltzen baduzu bizi 
daiteke. Bakoitzak irudimenare-
kin bilatu behar ditu lanbiderako 
irtenbideak. Ohiko ipu, kontala-

riak idazleak edo eszena mundu-
tik etorritako aktoreak dira eta ni 
bi horien tartean kokatzen naiz. 
Ipuin bat kontatzea ez da antzer-

'k ia . Nik zatika asmatzen di tut 
edo bi ipu in n a h a s t e n d i t u t . 
Askatasun handiarekin mugitzen 
naiz eta hori da gehien erakar-
tzen nauena. 
• Batez ere, haurrak di tuzu 

zure kontuen entzule. Onak 
dira? 
Zailak. Helduak baino zailago-

ak. Badirudi ipuinak haurrentza-

ko direla baina askotan entzule 
onak izateko kanpo baldintzak 
oso onak izan behar dute. Hau-
rren arreta erakartzea ez da bate-
re e r r aza . H e l d u a r e n j a r r e r a 
entzutekoa da, baina haurrak ez 
du jokabide hori eta erakarri egin 
behar duzu. Dena den, behin era-
kartzen duzunean gehiago sines-
ten du esaten diozuna. Haurrare-
kin asko landu behar duzu giroa. 
Zure lana kontatzeko moduan 
dago eta ez giroan. 
• Nolabait, antzerkia eta hez-

kuntza uztartu dituzula esan 
daiteke? 
Gure esperientzia eskasa da. 

Iturramako ikastetxeko lehenen-
go mailan joko dramatikoa lan-
tzen dugu e ta b o s g a r r e n e a n 
antzerkia. Joko dramatikoa ez da 
antzerkia . Haur ba tek ezin du 

a n t z e r k i a egin guk u l e r t z e n 
duguri moduan. Bakarrik jolastu 
joko dramatiko eta sinbolikoekin. 
Hori no r t a suna aberas teko eta 
bere gorputza dimentsio batean 
ongi erabiltzeko egiten da. Esko-
l a u r r e a n l a n t z e n b a d i r a ere , 
eskolan haustura bat dago. Ikas-
leek edukiak jaso besterik ez dute 
egiten eta zerbait atera behar da 
barnetik kanpora, gainerakoan ez 
dagoelako orekarik. Eta oreka 
hori aurkitzen laguntzea da nire 
lana. 

• Egiteko asko dagoela diozu. 
Zer sumatzen duzu faltan? 
Haurrentzako antzerki obrak 

ikusteko areto on bat falta da Iru-
ñean. Haurrak antzerkira eta an-
tzerkia haur re i hurbi l tzea nah i 
nuke. Eskoletan aukera badagoen 
arren, ez dut uste behar adina lan-
tzen denik. Eskolan antzerkia oso 
inportantea da nortasuna aberas-
teko eta irakasleak ez daude hori 
irakasteko prestatuak. 

• Hezkuntzaz landa, antzerki 
taldeak ezagutzera emateko 
Truke enpresa sortu berri du-
zu. 
Hori ireki dudan beste bide bat 

da. Sambu haur antzerki taldea-
ren s u s t a p e n e a n h a s i n in t zen 
duela hilabete batzuk. Antzerkia-
ren helburuak oso landuak dauz-
kat eta horregatik sar tu nintzen. 
Esperientziarekin ikusi nuen be-
har bat zegoela Nafarroan. Orain 
talde berriak atera dira eta antzer-
ki mundua mugitzen ari da. Talde 
gehiago sortu dira eskolatik atera-
ta. Beh^rra sumatu ondoren, hu-
tsune hori betetzeko duela bi aste 
Truke sor tu du t ni rekin ba te ra 
haurrekin lan egiten duen Elena 
Amondarainekin. 

• Iruñea ez da oso hiri handia. 
Badago lana guztientzat? 
Bakoitzaren lan egiteko gogoan 

eta irudimenean dago guztia. Gero 
eta jende gehiago gaude baina di-
berts if ikatzea ezinbestekoa da. 
Behar asko daude eta dagoen az-
piegitura eskasak ere ez du lagun-
tzen. Gaiarre antzokiarekin ez da-
kigu zer gertatuko den. Nafarroa-
ko Antzerki Eskola hor dago. Egi-
ten duen lanak gero eta harrera 
hobeagoa du ba ina atzet ik lan 
handia dagoelako. Hirian ez dago 
antzoki on bat programazio egon-
kor ra egiteko. Antzerkia sasoi 

' f fñean dago baina ez dago azpiegi-
tura aproposik lan hobeak egin 
ahal izateko. 

—& lrene Arrizurieta 

s o s I a i 
Belen Alvarez iruindarrak 32 urte 
ditu eta horietatik hamalau 
antzerkigintzarekin harremanetan 
daramatza. Lehenengo aktore izan 
zen, gero gorputz adierazpena 
ikasi zuen, eta egun, haurrei hori 
erakusteaz gain, kontu kontari 

aritzen da. 
# 

Hamalau urterekin 
hasi zen euskara 
ikasten eta 
geroztik hainbat 
antzerki tailer 
prestatu ditu 
euskaraz. Baina 
hasi berria den 
ikasturterako Truke 
du proiektu 
handizalea. 
«Hemengo 
taldeentzako 
onuragarria izanen 
delakoan nago. 
Antzerki mundutik 
etorritako jendeak 
sortu dugu 
antzerkiaren 

onurako», dio. 
# 

Dagoeneko hiru 
antzerki talderekin 
ari da: Sambu, 
Trokolo eta Melody 
Sisters, eta beste 
biekin dago 
harremanetan. 
Egun 

espezializazioa 
beharrezkoa dela 
aintzat hartuz, 
haurrentzako zein 
helduentzako 
eskaintza 
zabalagoa lortu. 

nahi luke. Nolanahi ere, aisialdia 
eta lana uztartuak dituenez, 
gustoko duena eta lagunekin 
egoteko beta ba omen du. 

Pello Goñi 

Ortopteroak 
ILKIR IZURRIA DUGU NAFARROAN, 

uda apurtu nahi ez duen la-
rrazken berotsu idor honetan. Diote-
nez, Iruñeko Udaletxeko igogailuari bi 
itsatsi zaizkio eta egun guztia ematen 
dute kantari solairuz solairu, bisita-
rien harridura eraginez. Baina Udale-
txea ez da salbuespena, kilkirrak no-
nahi aditzen baitira egun hauetan. 

Halare. kilkir izurriarena ez da kon-
tu berria. Historian zehar hainbat eta 
ha inba t ortoptero errotu dira lur 
hauetan, gustu orotarako kantu mo-
tak eskaintzen dituztenak. Konpara-
zione batera, J. Inaxio kiikirra dauka-
gu hemen, egun saindu batean Nafa-
rroaren defentsari atxikitu zitzaiona, 
huntza hormari bezala edo mandeulia 
astoari bezala, eta tira. gainerako guz-
tiok haren kantu monotono errepika-
korra aditu behar izat-en dugu, nahi-
taez. Jakina, familiatik datorkio J . 
Inaxiori kanturako dohaina. Oraingo 
honetan, adibidez, euskal elizbarru-
tiaren afera da bere kantu minimalis-
ta inspiratzen duena. Benoo...! jai 
daukate apezpikuek. ez baitakite zeini 
egin dioten aurre! Oraingoz, kilkir bi-
txi honen kantua Vatikanoraino iritsi 
da jadanik eta Aita Santuak ederki ja-
so du mezua, inolako interferentziarik 
gabe. Bistan da. Ez da neurri zuhurra 
nafarrak eta vascoak eliza kontuetan 
nahastea. Aukera hori aipatze hutsak 
kristoren kezka sortzen baitu euskal 
eliz'tarrengan. Azken hori Cerverak 
esana da. Hau ere kilkir zelebrea. 

Baina utz ditzagun Elizaren aferak, 
kilkirrak haratago iritsi dira eta. Begi-
ra. bestela, Parlamentuan gertatzen 
dena. Han ere beste zomorrotxo bat 
itsatsi zaio aulkiari eta, ematen due-
nez, ez dago modurik handik uxatze-
ko. Martin du izena, Landa abizena, 
Tuteran hazia, Iruñean gizendua — 
politikoki bederen—, IUren kontura. 
Legealdia bukatu du aulkia berari da-
Igokiolakoan eta kopetan «transfuga» 
marka paratuta. Haren kantua aditze-
ko parada izanen dugu. Arestian nioe-
na, bada, kilkirrak nonahi udazken 
arraro honetan. 

K O N T Z E R T U A K 

> Iruñea: Ernesto Che Guevara-
ren aldeko omenaldia antola-
tu du Askapenak Sanduzelai-
ko Txokoan. Hori dela eta, 
Sesteto Santiagerok kontzer-
t u a e s k a i n i k o du g a u r 
22:00etan. 

I Inuñea: Sanduzelaiko Txoko-
an Re inc identes eta Sin-
drome del Norte t a ldeak 
ariko dira bihar, 20:00etan. 
Sarrera 600 pezeta kostako 
da. 

I Iruñea: Xirula, klabe eta txelo 
kontzetua antolatu du gaur 
Andreak T x a n t r e a a u z o a n 
duen egoitzan 19:30etan. 

I Z a n g o z a : Ga i ta e ta saxofo i 
l a u k o t e a a r iko da b iha r , 
20:00etan, Kultur Etxean. 

I Elizondo: Buruko mina taldeak 
bihar Casino t abernan joko 
du 22:30etan. 

LEHIAKETAK 

I Lizarra: Udalak Lizarrako III 
Biurteko Pintura lehiaketa 
an to la tu du. Atzerr i tarrek 
zein euskal herr i tarrek lan 
b a n a a u r k e z t u aha l du te . 
Irabazleak 500.000 pezeta 
j a s o k o d i t u , b i g a r r e n a k 
300 .000 eta h i r u g a r r e n a k 
200.000. Artelanak Gustavo 
de Maeztu Museora igorri 
behar dira, (San Nicolas 1, 
31200) azaroaren 16 baino 
lehen. 

ERAKUSKETAK 

> Iruñea: Ortzadar folklore tal-
deak Nafar roako j a n z k e r a 
tradizionalei bu ruzko era-
kuske ta zabaldu du Erral-
doien Txokoan, Descalzos 72 
kalean. Astelehenetik ostira-
lera 18:30etatik 21:30etara 
dago zabalik eta larunbate-
tan 10:00etatik 14:00tara. 

> Ipuñea: P l a n e t a r i o a n Irene 
Laffitteren margoak ikuste-
ko a u k e r a dago h e l d u den 
azaroaren 2ra arte. 

I iPUñea: Azul galerian JoxeUli-
barrenak bere azken l anak 
erakusten ditu datorren aza-
roaren 2ra arte. 

BESTELAKOAK 

I iPUñea: Ernesto Che Guevara-
ri omenaldia eginen dio Aska-
penak gaur 8:30etan Sandu-
zelaiko Txokoan. Han izanen 
da Jorge Q u e s a d a Kubako 
enbaxadako kidea. 

I iPUPtZUli: Sakanako IV. Txir-
r r i ndu l a E g u n a ko r r i t u da 
etzigoizeko 9:30etan. 

I Oltza: Ikea elkarteak txirrin-
dular i ibilaldia an to la tu du 
etzirako. Txirrindulariek Iru-
ñeko Basotxo parketik atera 
eta Oltzako Zendeara inoko 
buelta eginen dute. Bi talde-
tan atera daiteke, lehena goi-
zeko 9:00etan eta bigarrena 
10:00etan . Kaskoa ematea 
derrigorrezkoa da. Informa-
zio gehiago 17-43-58 telelefo-
noan. 

I Ipuñea: I ruñeko Udalak sor-

menezko tailerrak euskaraz 
a n t o l a t u d i t u a u r t e n e re . 
Guztira hamasei ikastaro iza-
nen dira: argazkigintza, pin-
tura eta modeladu artistikoa, 
grabatua, ehungintza, txala-
par ta , sukaldar i tza , euskal 
dantzak, areto dantzak, dan-
tza etnikoak, aerobic, irratia, 
antzerki teknikak, Yoga, Ani-
mazioa eta multimedia eta ze-
ramika. Oraindik ez baduzu 
erabaki zertan aritu, gaur du-
zu izena emateko azken egu-
na Gaztediaren Etxean Etxe-
an, arratsaldeko 6:00etatik 
9:00ak arte. Ikasturtea urria-
ren 13anhasiko da. 

a r n x i c t l o n 




